
Zərifə Əliyeva – alim, 
şəxsiyyət və ana etalonu

(bax səhifə 4)

Cənub Qaz Dəhlizinin 
genişləndirilməsi Avropanın enerji 
təhlükəsizliyini daha da artıracaq  

Kostas Fraqkoyannis deyib: 
 “Yunanıstan “Cənub Qaz Dəhlizi”nin 
Avropaya qapısıdır və enerji sahəsində 
beynəlxalq əlaqələrimizin əsas məqsədi 
şaxələndirilmiş mənbələr və marşrutların 
üstünlüklərini qonşularımıza  çatdırmaqdır. 
2020-ci ilin sonunda Trans-Adriatik Boru 
Kəməri (TAP) vasitəsilə Azərbaycan 
təbii qazının Xəzər dənizindən  İtaliyaya 
tədarükü üçün Cənub Qaz Dəhlizi 
layihəsinin sürətlə həyata keçirilməsi 
Avropanın enerji təhlükəsizliyinin yax-
şılaşdırılması istiqamətində atılan ən 

 mühüm addımlardan biridir. TAP vasitə silə 
tədarük edilən qazın həcmi Avropanın yeni, 
etibarlı və sərfəli enerji mənbəyi ilə təmin 
edilməsində, eyni zamanda təmiz enerjiyə 
keçidin asanlaşdırılmasında mühüm rol 
oynayır”.

(ardı 3-cü səhifədə)

Baş nazirin müavini Şahin Mustafayev 
Rusiya ilə Azərbaycan arasında iqtisadi 
əməkdaşlıq üzrə hökumətlərarası komissi-
yanın plenar iclasında bildirib ki, forumun 
keçirilməsi koronavirus pandemiyasına görə 
təxirə salınmışdı.

Şahin Mustafayev deyib: “Bu il isə 

 epidemioloji vəziyyətin yaxşılaşması ilə 
əlaqədar forumu bərpa etmək planlaşdırı-
lır. Bakı beynəlxalq humanitar forumunun 
keçirilməsi insanlar arasında əlaqələrin 
möhkəmlənməsi və genişlənməsi baxımından 
əhəmiyyət daşıyır”.

“Xalq qəzeti” 

İki ölkə arasında dostluq münasibətləri regional 
sabitlik və əməkdaşlıq işində mühüm amildir 

Prezident İlham Əliyev Gürcüstanın xarici işlər nazirini qəbul edib  

Dövlətimizin başçısı, ilk növbədə, 
İliya Darçiaşvilini Gürcüstanın 
xarici işlər naziri vəzifəsinə təyin 
olunması münasibətilə təbrik etdi, 
ona fəaliyyətində uğurlar arzula-
dı. Prezident İlham Əliyev ikitərəfli 
münasibətlərimizin ölkələrimizin və 
xalqlarımızın qarşılıqlı dəstəyinə, 
həmrəyliyinə əsaslandığını bildirdi, 
əlaqələrimizin möhkəm təməllər 
üzərində qurulduğunu dedi.  

Dövlətimizin başçısı ötən 30 il 
müddətində Azərbaycan ilə Gürcüs-
tan arasında mövcud olan dostluq 
münasibətlərinin regional sabitlik 

və əməkdaşlıq işində mühüm amil 
 olduğunu bildirdi. 

İqtisadi sahədə əməkdaşlığa 
toxunan Azərbaycan Prezidenti 
xüsusilə nəqliyyat sferasında yeni 
imkanların olduğunu vurğuladı. 

Cənubi Qafqazın inkişafı ilə 
bağlı ölkələrimizin birgə baxışlarının 
olduğunu deyən Prezident İlham 
Əliyev xüsusilə postmünaqişə 
dövründə Azərbaycan, Gürcüstan 
və Ermənistan arasında üçlü 
formatda qarşılıqlı fəaliyyət üçün 
yaxşı imkanların olduğunu bildirdi 
və Azərbaycan tərəfinin buna hazır 

olduğunu qeyd etdi. Dövlətimizin 
başçısı Gürcüstanın da bu mövqeyi 
bölüşdüyünü dedi, Ermənistanın 
da bunun regionda sabitliyin və 
təhlükəsizliyin bərqərar olmasının 
yeganə yolu olduğunu anlayacağına 
ümidvarlığını ifadə etdi. 

İliya Darçiaşvili Gürcüstanın Baş 
naziri İrakli Qaribaşvilinin salamlarını 
və Gürcüstana səfər etməklə bağlı 
dəvətini Prezident İlham Əliyevə 
çatdırdı. 

Dövlətimizin başçısı salamlara və 
səfərə dəvətə görə minnətdarlığını 
bildirdi, onun da salamlarını Gürcüs-
tanın Baş nazirinə çatdırmağı xahiş 
etdi. 

Bakıda çox səmərəli 
görüşlər keçirdiyini bildirən İliya 

 Darçiaşvili ölkələrimiz  arasında 
ikitərəfli münasibətlərin  inkişafına 
töhfə vermək üçün səylərini 
əsirgəməyəcəyini dedi.  Qonaq 
Azərbaycan Prezidentinin 
əlaqələrimizin inkişafına verdiyi 
dəstəyi Gürcüstan tərəfinin yüksək 
qiymətləndirdiyini bildirdi. Bu il 
ölkələrimiz arasında diplomatik 
münasibətlərin qurulmasının 30 
illiyinin qeyd edildiyini deyən Gürcüs-
tanın xarici işlər naziri əməkdaşlığın 
gələcəkdə də genişləndirilməsinin 
zəruriliyini vurğuladı.

Görüşdə qarşılıqlı maraq doğu-
ran digər məsələlər ətrafında fikir 
mübadiləsi aparıldı. 

AZƏRTAC

Azərbaycan Respublikasının Prezidenti İlham Əliyev aprelin 
27-də Gürcüstanın xarici işlər naziri İliya Darçiaşvilini qəbul edib.

Azərbaycan Prezidentinin bu il aprelin 
6-da Brüsselə səfəri, Avropa İttifaqı Şurası-
nın Prezidenti Şarl Mişel, Ermənistan baş 
naziri Nikol Paşinyanla görüşləri və əldə 
olunmuş müsbət nəticələr də dövlətimizin 
başçısının həmin sülh sazişinin imzalanması 
istiqamətindəki yorulmaz fəaliyyətinin bariz 
ifadəsi, respublikamızın  milli maraqlarının 
təmin olunması yönündə gerçəkləşdirdiyi 
ardıcıl və  məqsədyönlü siyasətin məntiqi 
nəticəsidir.  

Yeri gəlmişkən, dövlətimizin başçısının 
görüşləri və apardığı danışıqlar nəticəsində 
postmüharibə dövründə yeni format – Brüs-
sel sülh gündəliyi yaranıb. Xatırladaq ki, ilk 
üçtərəfli görüş ötən il dekabrın 14-də keçirilib, 
bununla da Prezident İlham Əliyev və Şarl 
Mişel tərəfindən Brüsseldə həmin gündəliyin 
əsası qoyulub. Bunun davamı olaraq tərəflər 
arasında intensiv təmaslar aparılıb, telefon 
danışıqları reallaşdırılıb.

(ardı 3-cü səhifədə)

Prezident İlham Əliyev Vətən müharibəsi ilə ədalətin bərpa olunmasından, 
parlaq qələbə əldə edilməsindən sonra ordusu və iqtisadiyyatı acınacaqlı duru-
ma düşən Ermənistana vəziyyətdən çıxmağın yeganə yolunu sülh müqaviləsinin 
bağlanmasında gördüyünü dəfələrlə xatırladıb, Qarabağın təhlükəsizlik, sabitlik və 
sülh şəraitində inkişafı məsələlərini önə çəkib. Dövlətimizin başçısı ayrı-ayrı çıxış-
larında bu istiqamətdə göstərilən bütün müsbət səyləri, etimadyaratma tədbirlərini 
dəstəkləyib, Azərbaycanın  sülh danışıqları üçün konkret prosesə başlamağa, 
mümkün sülh sazişini hazırlamağa və bu saziş üçün bütün zəruri elementləri 
həll etməyə daim hazır olduğunu diqqətə çatdırıb. Ölkə rəhbəri, həmçinin həssas 
məsələ olan delimitasiya ilə bağlı işçi qrupunun, birgə komissiyanın tez bir za-
manda təşkilinin vacibliyini də dönə-dönə qeyd edib. Prezident İlham Əliyev bütün 
bu məsələlərlə bağlı konkret fikirlərini Ermənistanın baş naziri Nikol Paşinyanla, 
habelə ayrı-ayrı dövlət başçıları, nüfuzlu beynəlxalq təşkilatların rəhbərləri ilə 
söhbətlərində açıq-aydın vurğulayıb. 

Bakı Beynəlxalq 
humanitar forumunun 
bərpası planlaşdırılır

2022-ci ildə Azərbaycan və  Rusiya 
prezidentlərinin himayəsi ilə Bakı 
beynəlxalq humanitar forumunun bərpa 
olunması planlaşdırılır.

Rusiya Polşaya və Bolqarıstana 
qaz nəqlini dayandırıb

ÜST: Məhdudiyyətlər 
sürətlə aradan qaldırılarsa, 
yoluxma arta bilər  

Məhdudiyyətlər eyni anda, sürətlə aradan 
qaldırılarsa, yoluxma halları arta bilər.

Ümumdünya Səhiyyə Təşkilatının Avropa üzrə regional 
direktoru Hans Kluge  bildirib ki, yoluxma göstəriciləri artan 
ölkələr var.

Hans Kluge deyib: “Hospitallaşma, yəni xəstəxanaya 
yerləşdirmə, o cümlədən ölüm hallarına ciddi diqqət 
yetirməliyik. Məsələn, mən Danimarkada yaşayıram. Orada 
da yoluxma artıb, lakin ölüm halları çoxalmır. Bu onu göstərir 
ki, hər hansı ölkədə əhalinin 90 faizi peyvənd olunarsa, ölüm 
hallarının qarşısını almaq olar”.

“Xalq qəzeti”

AMEA-da Qarabağ bölməsinin 
yaradılması təklif edilib

AMEA-da Naxçıvan və Gəncə bölmələri kimi Qarabağ bölməsinin də 
yaradılması təklif edilib.

Bu təkliflə AMEA-nın vitse-prezidenti, 
akademik İsa Həbibbəyli ümumi yığıncaqda 
çıxış edib.

Akademik bildirib ki, bu bölmədə Qara-
bağla bağlı tədqiqatların aparılması tariximiz, 
mədəniyyətimiz və Azərbaycan həqiqətlərinin 
dünya ictimaiyyətinə çatdırılması baxımından 
məqsədəuyğun olardı.

“Xalq qəzeti”

Yunanıstanın xarici işlər nazirinin  iqtisadi 
diplomatiya üzrə müavini Kostas Fraqkoyan-
nisin Trend İnformasiya Agentliyinə özəl 
müsahibəsində bildirib ki, Cənub Qaz Dəhlizi 
Yunanıstan üçün həqiqətən vacibdir.

Rusiyanın “Qazprom Export” şirkəti Polşa və Bolqarıstana qaz nəqlinin 
dayandırıldığını rəsmən elan edib. “Qazprom Export” yeni ödəniş sisteminə 
keçildiyini bildirərək qazın ödənişinin rublla həyata keçirilməsini tələb edir.  

Bolqarıstanın Energetika Nazirliyinin 
yaydığı məlumatda bildirilir ki, aprelin 27-
dən etibarən Bolqarıstana təbii qaz tədarükü 
dayandırılır. 

Bolqaıstanın Energetika Nazirliyi,  “Bulqar-
qaz” və “Bulqartransqaz” ölkədə qaz təchizatı 
və problemlərin həlli ilə bağlı alternativ yollar 
axtarır. Rusiyadan hər il 3 milyard kubmetr qaz 
idxal edən Bolqarıstanda hələlik ehtiyat qaz 
hesabına  istehlakla bağlı məhdudiyyət yoxdur.

Ölkə daxilində qaz hasilatı az həcmdə 
olan Polşa problemin həlli istiqamətində yollar 
axtarır.

Rusiyanın qərarından sonra Avropa birja-
larında təbii qaz 21 faiz bahalaşaraq min kub-
metr üçün 1 350 dollar həddini keçib. Rusiya 
tərəfi Polşa və Bolqarıstan ərazisindən digər 
ölkələrə tranzit qaz nəqlinin davam edəcəyini 
vurğulayıb. 

“Xalq qəzeti”

Bu məqamda qeyd edək ki, Azərbaycanla 
Ermənistan arasında sülh razılaşmasının 
əsas komponentini ölkəmizin irəli sürdüyü 
5 maddədən ibarət təklif təşkil edir. Burada 
əsas məqam Azərbaycanın ərazi bütövlüyü-
nün şərtləndirilməsidir. Ümumiyyətlə, sülh 
razılaşmasının əsas komponentində iki dövlət 
arasında münasibətlərin normallaşması üçün 
ölkələrin bir-birlərinin suverenliyi, ərazi bütövlü-
yü, beynəlxalq sərhədlərinin toxunulmazlığı və 
siyasi müstəqilliyini qarşılıqlı şəkildə tanıması 
məsələsi, dövlətlərin bir-birlərinə qarşı ərazi 
iddialarının olmamasının qarşılıqlı təsdiqi və 
gələcəkdə belə bir iddianın qaldırılmayacağına 
dair hüquqi öhdəliyin götürülməsi  öz aydın 
ifadəsini tapıb. Bununla bərabər, dövlətlərarası 
münasibətlərdə bir-birlərinin təhlükəsizliyinə 
hədə törətməkdən, siyasi müstəqillik və ərazi 
bütövlüyünə qarşı hədə və gücdən istifadə 
etməkdən, habelə BMT Nizamnaməsinin 
məqsədlərinə uyğun olmayan digər hallardan 
çəkinilməsi qarşıya önəmli vəzifə kimi qoyulub.

Nəhayət, sülh razılaşmasının əsas 
komponentində dövlət sərhədinin delimitasiyası 
və demarkasiyası, diplomatik münasibətlərin 
qurulmasının, nəqliyyat və digər müvafiq kom-

munikasiyaların açılması, qurulması, habelə 
qarşılıqlı maraq doğuran digər sahələrdə 
əməkdaşlığın yaradılmasının zəruriliyi diqqətə 
çatdırılıb. 

Onu da deyək ki, sonuncu Brüssel razılaş-
masında əldə olunan  müsbət nəticələr sıra-
sında ərazilərin minalardan təmizlənməsi, itkin 
düşmüş şəxslərin tapılması, eləcədə quruculuq 
işlərində Azərbaycana dəstək göstərməsi də öz 
əksini tapıb.  

Bir daha xatırladaq ki, Brüssel razılaşmasın-
da “Dağlıq Qarabağ” ifadəsi və ya keçmişin qa-
lığı olan ATƏT Minsk Qqrupu (MQ) həmsədrlik 
institutina istinad da yoxdur. Bu, göstərir ki, 
Avropa İttifaqı 44 günlük müharibədən sonra 
yaranmış yeni geosiyasi reallığı qəbul edir və öz 
mövqeyində bu reallığa əsaslanır. 

İkinci Qarabağ müharibəsi ilə 30 il davam 
edən münaqişə həllini tapdığı üçün ATƏT MQ 
artıq lazımsız təsisata çevrilib, Avropa İttifaqının 
dəstəyi ilə Ermənistan və Azərbaycan arasında 
birbaşa danışıqları nəzərdə tutan yeni mexa-
nizm və format yaranıb.   

Göründüyü kimi, Prezident İlham Əliyev 
Azərbaycanla  Ermənistan arasında sülh 
sazişinin imzalanması məsələsinə konstruktiv 
yanaşıb, hər zaman əsas diqqəti Cənubi Qaf-
qazda postmüharibə vəziyyətinə yönəldərək, 
Azərbaycanın  sülhə, sabitliyə və proqnozlaşdı-
rılmaya sadiqliyini bəyan edib. Dövlətimizin baş-
çısı regionda hər hansı yeni müharibə risklərinin 
minimuma endirilməsinə nail olmağa xüsusi 
önəm verib. Bu, ölkə rəhbərinin nüfuzlu dövlət 
başçıları, beynəlxalq təşkilatların rəhbərləri 
ilə söhbətlərində də öz aydın ifadəsini tapıb. 
Məsələn, Prezidentİlham Əliyev bu il martın 
31-də  ATƏT-in fəaliyyətdə olan sədri Zbiqnev 
Raunun başçılıq etdiyi nümayəndə heyətini 
qəbul edərkən deyib: “Artıq Avropa İttifaqı 
tərəfindən elan edilmişdir ki, Prezident Şarl Mi-
şelin təşkilatçılığı ilə Ermənistanın baş nazirinin 
mənimlə yeni görüşü olacaqdır. Ümid edirəm ki, 
bu görüş məhsuldar olacaq. Çünki artıq bir neçə 
görüş olub və biz Azərbaycanla Ermənistan ara-
sında sülhə doğru irəliləməliyik, mümkün olduğu 
qədər qısa müddətdə sülh sazişini imzalamalı-
yıq. Azərbaycan bizim baxışımıza uyğun olaraq 
bu razılaşmanın əsas prinsiplərini təqdim edib”.

Ölkə rəhbəri bütün çıxışlarında 
Azərbaycanın üzərində dayandığı beş prinsi-
pin beynəlxalq hüququn normalarını, səmərəli 
beynəlxalq davranışı əks etdirdiyini xatır-
ladaraq, onların istənilən ölkələr arasında 
dövlətlərarası münasibətlərin təməl prinsipləri 
olduğunu vurğulayıb. Dövlətimizin başçısı 
fikirlərinə qarşılıqlı şəkildə ərazi bütövlüyünün 
və beynəlxalq sərhədlərin toxunulmazlığının 
tanınması, həmçinin sərhədlərin delimitasiyası 
ilə Qafqaza sülh gələcəyini əlavə edib: “Bu, 
Azərbaycanın istəyidir. Azərbaycan  Cənubi 
Qafqazın üç ölkəsi arasında fəal əməkdaşlıq 
üçün potensialın mövcudluğunu görür. Bu, eyni 
zamanda, Cənubi Qafqaz ölkələr ilə bərabər, 
daha geniş region üçün mühüm önəm daşıyır. 
Lakin bütün bu məsələləri ehtiyatla, həssaslıqla 
nəzərdən keçirmək və vaxtında həll etmək 
zəruridir”.  

Qeyd edək ki, ilk olaraq Azərbaycan tərəfi 
hələ bir il bundan əvvəl Ermənistanla sülh 
sazişinin imzalanması təklifini yuxarıda vurğu-
landığı kimi, ən yüksək səviyyədə irəli sürüb və 
sazişin əsaslanmalı olduğu konkret prinsipləri 
səsləndirib. Ermənistan tərəfi isə, təəssüf ki,  bu 
istiqamətdə ciddi, konkret addımlar atmaqdan, 
əsassız olaraq, müxtəlif bəhanələr gətirməklə, 
ATƏT-in Minsk Qrupunu bu məsələyə qoş-
maqla yayınıb. Bir sözlə, iki ölkə arasında 
münasibətlərin normallaşması istiqamətində 
respublikamız tərəfindən atılan addımlara, 
Ermənistanla sülh müqaviləsi imzalamağa hazır 
olmağımıza dair ən yüksək səviyyədə edilən 
bəyanatlara baxmayaraq, ötən müddət ərzində 

işğalçı tərəfindən buna qarşılıq verilməyib.  
Lakin   işğalçı ölkə artıq bu gün 

Azərbaycanın ən yüksək səviyyədə irəli sür-
düyü və sazişin əsaslanmalı olduğu konkret 
prinsipləri ədalətli və düzgün yol kimi anlamağa 
başlayıb. Baş nazir Nikol Paşinyan ölkəmizin 
yekun sülh sazişi imzalanması məqsədilə 
təklif etdiyi beş şərtin məqbul olduğunu da 
bildirib. Paşinyan hakimiyyəti çox güman ki, 
bu məsələdə yenə də  gecikməyə, müxtəlif 
bəhanələrlə vaxtı uzatmağa çalışarsa, rəsmi 
Bakının yaxın gələcəkdə yarana biləcək yeni 
situasiyaya uyğun şərtləri ağırlaşdıra biləcəyini 
başa düşüb. Amma işğalçı bəlkə də bu razılığın 
əsasında hansısa məkrli niyyətlərini də gizlədib. 
Çünki 44 günlük savaşdan sonra revanşist 
məqsədini gizlətməyən Ermənistanın qarşılıqlı 
olaraq, ərazi bütövlüyünün tanınması, ərazi 
iddialarından imtinası, sərhədlərin delimitasiya 
və demarkasiya prosesində beynəlxalq hüquqa 
əsaslanmağın vacibliyini dilə gətirməsi təbii ki, 
təəccüb doğurub.

Yuxarıdakı fikirləri yekunlaşdırıb deyə 
bilərik ki, Azərbaycanın regionda yaratdığı 
yeni reallıq davamlı sülhün əsasını təşkil edir. 
Azərbaycan Prezidenti İlham Əliyevin bütün 
çıxışlarında da bildirildiyi kimi, ölkəmizin artıq 5 

prinsipdən ibarət sülh təklifi Ermənistana, eləcə 
də dünya ictimaiyyətinə məlumdur. Bu prinsiplər 
Avropada, eləcə də bütün dünyada müsbət 
qiymətləndirilr.

Ekspertlərinin fikirlərinə əsasən, Ermənistan 
sülh müqaviləsini imzalamağa məhkumdur, 
çünki işğalçı ölkəyə qalsa, tərəddüdləri ilə bunu 
başqa istiqamətə yönəltməyə cəhd göstərər. 
Ancaq Azərbaycanın yaratdığı mövcud real-
lıq Ermənistanın məhz respublikamızın irəli 
sürdüyü sülh prinsiplərini imzalamağa, sülh 
prosesinə qoşulmağa məcbur edir. Əlbəttə, 
bu, Ermənistan daxilində çətinliklər yaradır və 
açıq şəkildə müxalifətin pozuculuq fəaliyyətində 
nəzərə çarpır. Revanşizm Azərbaycana və 
Türkiyəyə qarşı provokasiyalara əl atmaqdan 
belə çəkinmir. Hazırda İrəvanda davam edən 
küçə yürüş və mitinqləri, habelə AŞPA-nın yaz 
sessiyasında ermənilər tərəfindən Azərbaycana 
qarşı yönələn təxribatlar da bunu aydın göstərir. 

Prezident İlham Əliyev Şuşa şəhərində 
Dünya Azərbaycanlılarının V Qurultayındakı 
çıxışında bildirib ki, Azərbaycanla Ermənistan 
arasında sülh müqaviləsinin imzalanmasından 
danışarkən,  ölkəmizin sədrlik etdiyi Qoşulma-
ma Hərəkatı, İslam Əməkdaşlıq Təşkilatı və 
bütün aparıcı beynəlxalq təşkilatların mövqe-
yimizi dəstəklədiklərini, postmünaqişə real-
lıqlarını qəbul etdiklərini bildirib. Ölkə rəhbəri 
bununla bağlı  qonşu olan beş ölkə tərəfindən 
3+3 formatda əməkdaşlıq formatı yaradıldığını 
xatırladıb. Qonşu ölkələrin, həmçinin böyük 
dövlətlərin postmünaqişə reallıqlarını qəbul 
etdiklərini də diqqətə çatdıran dövlətimizin 
başçısı bu fikrin təsdiqinin Amerika Preziden-
ti və Böyük Britaniyanın Baş nazirinin ona  
göndərdikləri məktublarda da öz ifadəsini 
tapdığını vurğulayıb. Dövlətimizin başçısı deyib: 
“Yəni, biz artıq bu mərhələni keçdik və bundan 
sonra Azərbaycan-Ermənistan əlaqələrinin 
normallaşması məsələsi gündəlikdədir. Yenə 
də bu gündəliyi biz ortaya qoyduq. Bütün ağrılı 
məqamlara baxmayaraq, işğala baxmayaraq, 
edilmiş bu vəhşiliklərə baxmayaraq, bölgənin 
gələcəyi naminə biz hesab edirik ki, buna 
ehtiyac var və biz sülh gündəliyi təqdim etdik 
və Ermənistandan hər hansı bir cavab gəlmədi. 
Beynəlxalq təşkilatlar da demək olar ki, buna 
o qədər də maraq göstərmədilər. Ona görə biz 
konkret olaraq beş prinsipdən ibarət təklif irəli 
sürdük və Ermənistan bu beş prinsipi qəbul etdi. 
Beləliklə, Ermənistan rəhbərliyi rəsmən bəyan 
etdi ki, Azərbaycanın ərazi bütövlüyünü tanıyır 
və Azərbaycana hər hansı bir ərazi iddiası 
yoxdur və gələcəkdə də olmayacaq. Hesab 
edirəm ki, bu, postmünaqişə dövrü üçün vacib 
məqamdır və biz məhz bu beş prinsip əsasında 
danışıqları aparmaq fikrindəyik”. 

Prezident İlham Əliyev həmin çıxışında 
diqqətə çatdırıb ki, hazırda iki ölkənin xari-
ci işlər nazirləri işçi qrupları formalaşdırır və 
hesab edirəm ki, yaxın gələcəkdə konkret 
danışıqlara başlamaq lazımdır və danışıqla-
rı çox uzatmaq lazım deyil. Çünki məhz beş 
prinsip əsasında sülh müqaviləsi imzalanacaq. 
Ona görə müqavilənin mətni tezliklə hazırlanıb 
imzalana bilər. Bundan sonra isə  Ermənistanla 
Azərbaycan arasında diplomatik əlaqələr 
reallaşar. Ölkə rəhbəri daha sonra deyib: “Biz 
xoş niyyətimizi göstəririk və yenə də deyirəm, 
uzaqgörənlik göstəririk. Ermənistanda hərdən 
bir baş qaldıran revanşist qüvvələr bilməlidirlər 
ki, bu, Ermənistan üçün yeganə çıxış yoludur 
və bəlkə də son şansdır. Əgər bundan imti-
na etsələr, onda biz də Ermənistanın ərazi 
bütövlüyünü tanımayacağıq, bunu rəsmən 
bəyan edəcəyik. İkinci Qarabağ müharibəsinin 
nəticələrini nəzərə alaraq Ermənistan tərəfi 
yaxşı başa düşməlidir ki, bu addım nəyə gətirib 
çıxaracaq”.

Vaqif BAYRAMOV, “Xalq qəzeti”

Son illərdə Avropa İttifaqı ilə 
əməkdaşlıq xüsusi templə inkişaf 
edir. Əlaqələrin möhkəmlənməsində 
Azərbaycan Prezidenti İlham Əliyevin 
Brüsselə, Aİ Şurasının Prezidenti Şarl 
Mişelin Bakıya səfərləri böyük rol oyna-
yıb. Keçirilmiş görüşlər Azərbaycan-Aİ 
əməkdaşlığını yeni mərhələyə qaldırıb. 
Təbii ki, ölkəmizin 2020-ci ilin noyab-
rında Ermənistan üzərində tarixi qələbə 
qazanmasından sonra yaratdığı yeni 
reallıqlar Aİ tərəfindən qəbul edilib və 
bu təşkilat Azərbaycan-Ermənistan 
münasibətlərinin normallaşmasına 

 özünün töhfələrini verməyə başlayıb.
Bütün bunlar barədə hələ 2021-ci 

il iyulun 18-də Azərbaycan Prezidenti 
İlham Əliyevin Avropa İttifaqı Şurası-
nın Prezidenti Şarl Mişellə görüşündə 
geniş fikir mübadiləsi aparılıb. 
Azərbaycan lideri Şarl Mişellə birgə 
mətbuat konfransında bəyan edib ki, 
Avropa İttifaqı Azərbaycan üçün yaxın 
tərəfdaşdır. Biz uzun illərdir ki, müxtəlif 
sahələrdə işləyirik. Prezident İlham 
Əliyevin sözlərinə görə, Avropa İttifaqı 
Azərbaycanın əsas ticarət tərəfdaşıdır. 
Ticarətimizin, demək olar ki, 40 faizi 
Avropa İttifaqı ilə aparılır. Ötənilki ticarət 
dövriyyəsi, demək olar ki, 9,5 milyard 
ABŞ dolları təşkil edib. Azərbaycanın 
Avropa İttifaqına üzv dövlətlərlə ixra-
cının həcmi 6,8 milyard dollar təşkil 
edir. Üzv dövlətlərdən 1700-dən çox 
şirkət Azərbaycanda fəaliyyət göstərir. 
Azərbaycan Avropa İttifaqının 9 üzv 
dövləti ilə strateji tərəfdaşlıq haqqın-
da sənədlər imzalayıb və ya qəbul 
edib. Beləliklə, Avropa İttifaqına üzv 
dövlətlərin üçdə biri Azərbaycanı strateji 
tərəfdaş hesab edir. Dövlətimizin başçı-
sı bunu hökumətimizin fəaliyyətində çox 
böyük nailiyyət kimi qiymətləndirərək 
deyib ki, bu, həm də əməkdaşlıq üçün 
əlavə imkanlar yaradır.

Azərbaycan Prezidenti  enerji 
təhlükəsizliyi, Cənub Qaz Dəhlizi 
layihəsinin tamamlanması ətrafında 
müzakirələr aparıldığını, ötən ilin 
sonuncu günündə dəhlizin sonuncu – 
dördüncü seqmenti olan Trans-Adriatik 
kəmərinin istismara verildiyini bəyan 
edib. Cənub Qaz Dəhlizi layihəsinə 
yatırılmış ümumi investisiyaların həcmi 
33 milyard dollardan çoxdur. Nəticədə 
2021-ci il yanvarın 1-dən iyuladək 
Azərbaycandan Avropa İttifaqına üzv 
dövlətlərə, xüsusilə İtaliya, Yunanıstan 
və Bolqarıstana 3 milyard kubmetrdən 
çox təbii qaz ixrac olunub. Əlbəttə ki, 
Avropa bazarına ixrac olunacaq təbii 
qazın həcmi artacaq.

Azərbaycan liderinin dediyinə 
görə, artıq 15 ildir ki, Azərbaycan 
Avropa istehlakçılarının etibarlı xam 

neft təchizatçısıdır. Bundan sonra qaz 
təchizatçısı kimi də Azərbaycanın po-
tensialı artacaq. Eyni zamanda, nəhəng 
nəqliyyat infrastruktur layihələrinin 
tamamlanmasından sonra Avropa 
İttifaqı ilə Azərbaycan arasında bağ-
lılıq daha da güclənir. İkinci Qarabağ 
müharibəsindən sonra ötən il 10 noyabr 
tarixli üçtərəfli razılaşmada əks olundu-
ğu kimi, regionda bütün kommunikasi-
yaların açılması üçün yeni imkanlar var.

Azərbaycan ərazilərinin Ermənistan 
tərəfindən işğalına son qoyduğunu 
qeyd edən dövlət başçısı bildirib ki, 
bununla ölkəmiz BMT Təhlükəsizlik 
Şurasının məlum dörd qətnaməsini 
yerinə yetirib. Ona görə də indi sülh 
barədə düşünmək vaxtıdır. Prezident 
İlham Əliyev dedi: “Biz buna hazırıq. 
Bu gün biz cənab Prezidentlə planla-
rımızı, təşəbbüslərimizi və yeni yaran-
mış vəziyyətə yanaşmalarımızı geniş 
şəkildə müzakirə etdik. Düşünürəm ki, 
nisbətən qısa zamanda xoş məram 
və çox praqmatik yanaşma nümayiş 
etdirməklə, biz hələ də masa üzərində 
qalan məsələlərin əksəriyyətini həll edə 
və bölgədə geniş regional əməkdaşlığın 
təməlini qoya bilərik. Avropa İttifaqı bu 
baxımdan çox mühüm rol oynayır və 
əminəm ki, oynayacaq. Cənab Pre-
zidentin (Şarl Mişelin – red.) Cənubi 
Qafqazın 3 ölkəsinə səfəri Avropanın 
iştirakını, Avropa gündəliyini nüma-
yiş etdirir və bu, bizim gündəliyimizə 
tam uyğundur. Bu məsələdə də bizim 
fikirlərimiz üst-üstə düşür və əlbəttə 
ki, bağlılıq və işğaldan azad edilmiş 
ərazilərin yenidən qurulması məsələləri 
baxımından münaqişədən sonrakı inki-
şaf hər zaman aramızdakı gündəlikdə 
olacaq”.

Avropa İttifaqı Şurasının Prezidenti 
Şarl Mişel də özünün bəyanatında qeyd 
edib ki, Avropa İttifaqı Azərbaycanla 
tərəfdaşlığa strateji xarakter vermək 
haqqında düşünür: “Bu gün səhər 
mən Azərbaycanda innovasiya, peyk, 
həmçinin infrastruktur sahələrində 
gələcəyə yönələn layihələrlə tanış 
oldum. Bakı limanında, həmçinin regi-
onal miqyasda yeni imkanlar yaratmaq 

işləri ilə tanış oldum. Biz anlayırıq ki, 
Avropa İttifaqı ilə Azərbaycan arasında 
tərəfdaşlıq, əsasən, maliyyə dəstəyinə 
əsaslanan işbirliyi deyil. Əksinə, bu, 
birgə iş aparmaq istəyinə, innovasiya-
lara, texnoloji mübadilələrə və iqtisadi 
əməkdaşlığa əsaslanan tərəfdaşlıqdır. 
Məhz bu ruhda iqtisadi inkişaf baxımın-
dan Avropa İttifaqının hesab etdiyi iki 
prioritet – iqlim dəyişməsi və rəqəmsal 
inqilab birgə başladığımız layihələrin 
əsasında olmalıdır”.

Azərbaycan-Ermənistan 
münasibətlərinə toxunan Şarl Mişel 
bildirib ki, Aİ müəyyən həll variantlarına, 
müxtəlif məsələlər üzrə irəliləyişə nail 
olmaq üçün səyləri dəstəkləməyə hazır-
dır. Məsələn, sərhədlərin delimitasiyası 
məsələsində Aİ öz imkanlarını təqdim 
edə bilər. 

Sonradan Aİ Azərbaycanla 
Ermənistan arasında münasibətlərin 
normallaşması istiqamətində ardıcıl 
səylər göstərib, görüşlər və danı-
şıqlar davam etdirilib. Bu il aprelin 
6-da Brüsseldə Prezident Şarl Mişel, 
Azərbaycan Prezidenti İlham Əliyev və 
Ermənistanın baş naziri Nikol Paşin-
yan arasında üçtərəfli görüş keçirilib. 
Aparılmış danışıqların nəticələri ilə 
bağlı bəyanatında Mişel gərginliklərin 
aradan qaldırılması, Ermənistan 
və Azərbaycanla əməkdaşlığın 
dərinləşdirilməsi və regionda yaşa-
yan bütün xalqların faydası naminə 
təhlükəsiz, sabit, dinc və firavan Cənubi 
Qafqazın təşviq edilməsinə Avropa 
İttifaqının sadiq olduğunu bildirib. 

Onun sözlərinə görə, liderlər 2021-ci 
ilin dekabrında Brüsseldə keçirilmiş son 
görüşdən və 2022-ci ilin fevral ayında 
Fransa Prezidenti Makronun iştirakı ilə 
videokonfransdan sonra hadisələrin 
inkişafını və tərəflərin üzərinə götürdü-
yü öhdəliklərin icrası ilə bağlı irəliləyişi 
nəzərdən keçiriblər, 2020-ci il 10 noyabr 
tarixli üçtərəfli Bəyanatın müddəalarına 
tam riayət edilməsinin zəruriliyini qeyd 
ediblər. Prezident Şarl Mişel etimadı 
və dinc birgə yaşayışı təşviq etmək 
məqsədilə hər iki tərəfdən huma-
nitar jestlərin olduğunu  vurğulayıb. 

O, həll olunmamış bütün humanitar 
məsələlərin tam və çevik həllinə ehti-
yacın olduğunu, itkin düşmüş şəxslərlə 
bağlı məsələnin hərtərəfli həllinin vacib-
liyini və Avropa İttifaqının bu işə dəstək 
göstərməyə hazır olduğunu bildirib. 
Avropa İttifaqı həm də Azərbaycan və 
Ermənistan arasında etimadın qurul-
masına, minatəmizləmə səylərinə, o 
cümlədən ekspert məsləhətini təmin 
etməyə davam etməklə münaqişədən 
əziyyət çəkən əhaliyə maliyyə yardımı-
nın artırılması, bərpa və yenidənqurma 
işlərinə dəstək olacaq.

Prezident Mişel bəyan edib ki, həm 
Prezident Əliyev, həm də baş nazir 
Paşinyan sülh sazişinə doğru sürətlə 
irəliləmək arzularını ifadə ediblər. Bu 
məqsədlə bütün zəruri məsələləri 
əhatə edəcək sülh sazişinin hazırlan-
ması üzərində işləmək üçün xarici işlər 
nazirlərinə tapşırıq verilib. Eyni zaman-
da, hər iki ölkə arasında sərhədin deli-
mitasiyası və demarkasiyası zəruri ola-
caq. Bu məqsədlə 2021-ci il 26 noyabr 
tarixli Soçi  Bəyanatına uyğun olaraq 
aprel ayının sonunadək Birgə Sərhəd 
Komissiyasının iclasının keçirilməsi ilə 
bağlı razılıq əldə olunub. Birgə Sərhəd 
Komissiyasının mandatına aşağıdakılar 
daxil olacaq:

1. Ermənistan-Azərbaycan 
sərhədinin delimitasiyası.

2. Sərhəd xətti boyu və onun yaxın-
lığında sabit təhlükəsiz vəziyyətin təmin 
edilməsi.

Bununla yanaşı, Ermənistan və 
Azərbaycan arasında, Cənubi Qaf-
qazda kommunikasiya-bağlılıq infrast-
rukturunun bərpası, dəmir yollarının 
bərpası istiqamətində atılmış addımlar 
alqışlanıb. Avropa İttifaqı isə bütün 
problemlərin həlli üçün məsləhət və 
dəstək verməyə hazırdır. Prezident 
İlham Əliyev Avropa İttifaqının, xüsusən  
Prezident Mişelin Ermənistanla 
Azərbaycan arasında postmünaqişə 
dövründə münasibətlərin normallaşması 
prosesinə verdiyi töhfəni həmişə yüksək 
qiymətləndirib.

Paşa ƏMİRCANOV, “Xalq qəzeti”

Avropa İttifaqı ilə Azərbaycan arasında 
tərəfdaşlıq strateji səviyyəyə qaldırılır 

Azərbaycan müstəqillik dövründə 
dünyanın əksər ölkələri, eləcə də 
beynəlxalq təşkilatlarla qarşılıqlı 
faydalı əməkdaşlıq qurub. Bu 
münasibətlər həm siyasi, həm 
ticarət-iqtisadi, həm də digər sahələri 
əhatə edib. Ermənistanın ölkəmizə 
təcavüzünün aradan qaldırılması ilə 
bağlı bir sıra beynəlxalq təşkilatlarla, 
o cümlədən, ATƏT-lə, Avropa İttifaqı 
ilə əməkdaşlıq etmişik. Şübhəsiz ki, 
karbohigrogen ehtiyatları ilə zəngin 
olan Azərbaycan son 30 illik dövrdə 
Avropanın ayrı-ayrı ölkələri ilə neft və 
qaz sahələri üzrə də əlaqələr yaradıb. 
Təsadüfi deyil ki, bu gün Avropanın 
enerji təminatında Azərbaycanın 
oynadığı rol yüksək qiymətləndirilir.

Cənub Qaz Dəhlizinin genişləndirilməsi Avropanın 
enerji təhlükəsizliyini daha da artıracaq 
(əvvəli 1-ci səhifədə)

Nazir müavini xatırladıb ki, 
2022-ci il fevralın 4-də Bakıda 
Cənub Qaz Dəhlizi ilə bağlı 
keçirilən görüşdə Yunanıstanın 
enerji və mineral ehtiyatlar üzrə 
baş katibi Aleksandra Sduku 
ölkənin Azərbaycanla enerji 
sahəsində əməkdaşlığa verdiyi 
önəmi bir daha qeyd etmək 
imkanı əldə edib.

K.Fraqkoyannis qeyd 
edib ki, Yunanıstan öz 
enerji təhlükəsizliyini təmin 
etmək üçün bütün mövcud 
alternativləri araşdırmağa 
hazırdır: “Rusiya ilə Ukrayna 
arasındakı müharibə yaxın 
gələcəkdə daha da nəzərə 
çarpacaq bir çox problemlərin 
yaranmasına səbəb olub. 
Cənub Qaz Dəhlizi yuxarıda 
qeyd olunan enerji sahəsində 
müharibənin mənfi nəticələrinin 
aradan qaldırılmasında mühüm 
rol oynaya bilər. Yunanıstan 

TAP üzrə mühüm tərəfdaşdır. 
Bu sahədə böyük potensial 
var və biz Yunanıstan-Bol-
qarıstan İnterkonnektorunun 
(IGB) 2022-ci ildə istifadəyə 
verilməsini gözləyirik ki, bu da 
enerji bazarlarında gözlənilən 
nəticələri verəcək və hər iki 
ölkənin böyük potensialından 
istifadə etməyə imkan yara-
nacaq. Cənub Qaz Dəhlizinin 
ötürmə qabiliyyətinin mümkün 
genişləndirilməsi Yunanıs-
tanın və bütün Avropanın 
enerji təhlükəsizliyini daha 
da artıracaq. Bununla belə, 
vurğulamaq istərdim ki, TAP-ın 
gücünün genişləndirilməsi TAP 
konsorsiumunun kommersiya 
qərarıdır, lakin bu məsələ vaxt 
və investisiya tələb edir”.

Nazir müavini əlavə edib ki, 
konsorsiumun TAP-ın təbii qaz 
və hidrogen qarışığının nəqlinə 
keçməsinə imkan verəcək yeni 
texnoloji imkanları kəşf etməsi 

də böyük əhəmiyyət kəsb edir.
Kostas Fraqkoyannis 

bildirib ki, Yunanıstan yaşıl 
enerji siyasətinə uyğun olaraq 
bərpa olunan qaz və hidro-
genin istifadəsini dəstəkləyir. 
Yunanıstan İGB layihəsində 
ildə 1 milyard kubmetr təbii 
qaz tədarükü ilə bağlı razılı-
ğa gələn iki şirkəti və Dövlət 
Qaz Korporasiyasından ibarət 
birgə müəssisə vasitəsilə 
iştirak edir: “Yunanıstan 
2022-ci il iyunun sonu - iyulun 
əvvəlində işə başlayacaq IGB 
layihəsini həyata keçirmək 
üçün mümkün olan hər şeyi 
edib və edir. Bütövlükdə, 
IGB TAP ilə birlikdə daha 
çoxşaxəli təbii qaz portfelini, 
qaz sektorunda artan rəqabəti 
və daha rəqabətli qiymətləri 
təmin etməyə kömək edəcək 
ki, bu da Avropadakı son 
istifadəçilərin maraqlarına 
uyğundur”.

Enerji əməkdaşlığının 
genişləndirilməsi imkanların-
dan bəhs edən K.Fraqkoyannis 
qeyd edib ki, Yunanıstan enerji 
sektoruna xüsusi maraqla ya-
naşı, iqtisadi fəaliyyətin bütün 
sahələrində Azərbaycanla 
əməkdaşlığa ümid edir: 
“Yunanıstan və Azərbaycan 
enerji təchizatı və bir sıra qaz 
layihələrində əməkdaşlığı 
genişləndirə bilər, çünki 
Yunanıstan TAP üzrə mühüm 
tərəfdaşdır... Yeni texnologiya-
lar, bərpa olunan enerji, təbii 
qaz, tikinti və bir çox başqa 
sahələrdə investisiya imkanları 
mövcuddur. Yunanıstan və 
Azərbaycan biznes icmaları 
arasında mövcud işgüzar 
əlaqələri genişləndirməklə və 
yeni sinerji yaratmaqla investi-
siyalar cəlb edilə bilər”.

Nazir müavini vurğulayıb ki, 
Azərbaycan dövlət neft şirkəti 
SOCAR TAP konsorsiumunun 

səhmlərinin 20 faizinə sahib 
olduğu üçün artıq Yunanıstanın 
enerji sektorunun inkişafında 
mühüm rol oynayır: “Hesab 
edirik ki, bu, Azərbaycanın Yu-
nanıstanın enerji landşaftında 
iştirakı üçün gələcək imkanla-
rın araşdırılması üçün möhkəm 
əsas təşkil edir. Bu, enerji 
sahəsində qeyri-müəyyənlik 
dövrlərində xüsusilə aktualdır. 
Biz hər iki tərəf üçün fayda-
lı olacaq səmərəli təklifləri 
nəzərdən keçirməyə hazırıq”.

Yunanıstanın xarici işlər 
nazirinin müavini qeyd edib ki, 
hər iki ölkə bərpa olunan enerji 
mənbələrinin inkişafında çox 
maraqlı olduğundan, qarşılıqlı 
faydalı əsasda əməkdaşlığı 
gücləndirmək üçün kifayət 
qədər imkanlar var: “Yunanıs-
tan və Azərbaycan arasında bu 
sahədə əməkdaşlıq 2009-cu 
ildə imzalanan alternativ enerji 
və enerji səmərəliliyi sahəsində 
əməkdaşlıq memorandumu ilə 
nəzərdə tutulub. Yunanıstan, 
həmçinin Azərbaycana mühüm 
nou-hau təqdim edə və öz 
tədqiqat və akademik institut-
ları vasitəsilə ümumi alternativ 
enerji layihələrində iştirak edə 
bilər”.

